
REPUBLIKA E KOSOVES/REPUBLIKA KOSOVA

GJYKATA THEMELORE GJAKOVE - DEGA E GJYKATES MALISHEVE

Numri i [éndés: 2022:277352

Daté: 12.02.2024

Numri i dokumentit: 05317578
C.nr.952/2022

Gjykata Themelore Gjakové — Dega né Malishevé, Departamenti i Pérgjithshém, Divizioni
Civil, me gjyqtarin Nehat Qelaj, si dhe me Zyrtarin e Larté pér Bashké&punim Profesional Liman
Javori né céshtjen juridike té paditésit Sh.M, Komuna e Malishevés, té cilén me autorizim e
pérfagéson Av. Fitim Gashi nga Prishtina, ndaj té paditurés Komuna e Malishevés — Drejtoria e
Arsimit, té cilén me autorizim e pérfagéson avokati publik komunal Mujé Sahitaj, sipas bazés
juridike kompensim té borxhit né emér inflacionit, jashté seancés gjyqésore, me datén
07.02.2024 muar kété:

AKTGIYKIM
PA SHQYRTIM KRYESOR TE CESHTJES

I. APROVOHET né térési si e bazuar kérkesépadia e paditésit Sh.M, Komuna e Malishevés.

Il. DETYROHET e paditura Komuna e Malishevés — Drejtoria e Arsimit gé paditésit Sh.M
t'ia paguaj borxhin né emér inflacionit, pér periudhén kohore si né vijim:
pér periudhén kohore Janar-Dhjetor 2020 né shumén prej 10.08 euro,
pér periudhén kohore Janar-Dhjetor 2021 né shumén prej 171.72 euro ,
pér periudhén kohore Janar- Shtator 2022 né shumén prej 537.35 euro, né shumén e
pérgjithshme prej 718.93 €, té gjitha me kamaté ligjore prej 8% qé nga dita e paragitjes
sé padisé dt. 02.12.2022, té gjitha kéto né afat prej 7 ditésh, pas pranimit té kétij
aktgjykimi, nén kércénim té pérmbarimit té dhunshém.

I11. DETYROHET e paditura gé paditésit t’ia kompensojé shpenzimet e procedurés dhe até né
emér té parashtrimit té padisé né shumén prej 104.00 euro, né emér té taksés shumén prej 20.00
euro, dhe né emér zgjerimit té padisé shumén prej 104.00 euro.

Arsyetim

Paditési Sh.M, Komuna e Malishevés pérmes té autorizuarit té saj Av. Fitim Gashi nga
Prishtina, né kété gjykate ka parashtruar padi ndaj té paditurés Komuna e Malishevés — Drejtoria
e Arsimit, sipas bazés juridike kompensim mbi bazén e inflacionit, sipas padisé paditésja éshté
punétore e arsimit né SHFMU “B...”, andaj megenése e paditura nuk i ka pérmbushur pagesén
e pérgindjes né emér té inflacionit, té cilat té drejta jané té garantuara me kontratén kolektive

té arsimit, e cila éshté baza juridike e késaj padie, gjykatés i ka propozuar té aprovohet né térési
si e bazuar padia e paditésit.

| autorizuari i paditésit pérmes parashtresés ka béré zgjerimin e padisé ashtu gé ka béré
precizimin e padisé duke deklaruar se pérmes késaj parashtresé e bémé zgjerimin e
kérkesépadisé dhe até sa i pérket muajve Tetor dhe Néntor 2022, té cilat muaj nuk kané gené té
pérfshiré né kérkesépadiné bazé, andaj, si pérfundim, i propozojmé késaj gjykate, gé ta aprovoj
kérkesépadiné e paditésit si té bazuar dhe até si vijon: periudhén Janar-Dhjetor 2020, pér 0.2%
x 421.00 (paga bazé) =0.84 x 12 muaj = 10.08 €, periudhén Janar-Dhjetor 2021, pér 3.4% x
421.00 (paga bazé¢) = 14.31 x12 muaj = 171.72 €, periudhén Janar-Néntor 2022, pér 11.6% x
421.00 (paga bazé) =48.83 x 1l muaj =537.13 €, gjithsej né total shuma prej 718.93 €, dhe até
me kamat ligjore prej 8% nga momenti i dorézimit té padisé né gjykate e deri né pagesén
definitive.

Shpenzimet e procedurés i ka kérkuar dhe até pér parashtrimin e padis€ t’ia paguaj
shumén prej 104.00 euro, né emér té taksés shumén prej 20 euro, dhe né emér té zgjerimit té
padisé shumén prej 104.00 euro.

Gjykata pas shqyrtimit paraprak té padisé sé paditésit e ka njoftuar té paditurén me
aktvendim mbi dhénien e pérgjigjes né padi.

E paditura pérmes pérgjigjes sé sajé né padi ndér té tjera ka theksuar se kérkesa e
parashtruar nga paditési né keté rast e lidhur mé pagesén e inflacionit nuk ka asnjé bazé
ligjore né kontratén kolektive dhe ne bazé té nenit 35 pika 10 e késaj kontrate e vitit 2021,
nuk kemi té dhéna cka dhe mé té vérteté duhet té paguhet ky inflacion apo né sa éshté
pérgindja dhe né kété padi nuk ka prova konkrete zyrtare nga institucionet e Kosovés -BQK
cfar rritje ekonomike ka pasur né Kosové dhe sé gfar pérgindje té inflacionit duhet paguar
dhe cka éshté paraparé né keté rast. Konsiderojmé gé rastin konkret kjo padi éshté béré vetém
né bazé té supozimeve dhe nuk ka té béjé asgjé mé inflacion, pasi nuk ka té dhéna se ku
duhet té mbéshtet kjo pérgindje e rritjes sé inflacionit dhe kjo norme e kontratés kolektive
nuk zbatohet, Komuna e Malishevés e konteston vlerén e borgjit lidhur mé keté ¢éshtje, pasi
gé kontrata kolektive e arsimit e lidhur né mes t&¢ SBASHK dhe MASHT é&shté shképutur
nga MASHT dhe kjo kontraté kolektive tani nuk éshté né fuqi, pasi qé palét té cilét e kané
nénshkruar keté kontraté nuk kané pasur legjitimitet gé ta nénshkruaj keté kontraté dhe i ka
munguar baza ligjore pér nénshkrimin e saj ,e gjitha kjo bazuar né njoftimin qé ka béré
MASHT pér SBASHK mé daté 21.11.2022 pér shképutjen e késaj kontrate, po ashtu, MAPL
ka béré njoftim pér kryetaret e komunave mé dt: 22.11.2022 pér shképutjen e késaj kontrate
nga MASHT pér mungesé té bazés ligjore té késaj kontrate kolektive, po ashtu edhe po gé
se né keté rast do té kishte kjo padi bazé ligjore né bazé té kontratés, kolektive té arsimit
kemi té béjmé mé parashkrim né baze té nenit 352 dhe neni 353 pika 1 e LMD —sé dhe kjo
si kérkesé padi éshté e pas afatshme pasi gé ky borgj éshté kérkuar gé nga viti 2017, ndérsa
padi éshté paraqitur né vitin 2022 pra keté rast edhe po ge se aprovohet padia kemi té béjmé
mé parashkrim pér vitin 2017-18 ,ndérsa kontrata kolektive e vitit 2021 éshté ndérpre mé dt:

21.11.2022, pra éshté paraqitur kjo kérkesé padi pas ndérprerjes sé kontratés kolektive, i ka
propozuar gjykatés té refuzoj si té pa bazuar padiné e paditésve.

Me géllim té vértetimit té drejté dhe té ploté té gjendjes faktike lidhur me ¢éshtjen
konkrete juridike, gjykata i shqyrtoi kéto provave dhe até: Kontratén e Punés nr.11/754 té datés
10.11.2017, dhe Indeksin e Inflacionit té léshuar nga Agjencia e Statistikave té Kosovés.

Pas vlerésimit té té gjitha provave ve¢ dhe vec dhe né lidhméni me njéra tjetrén, né kuptim
té nenit 8 té LPK-sé, gjykata vleréson se kérkesépadia e paditésit éshté e bazuar.

Né bazé té provave té sipérpérmendura, gjykata vleréson se nuk éshté kontestuese se
paditési éshté né marrédhénie pune tek e paditura né SHFMU “B...”, ndérsa kontestues mes
paléve ndérgjygésve rezulton té jeté e drejta né kompensimin e ploté né emér té inflacionit, andaj
nga provat e administruara, si dhe bazuar né Indeksin e Harmonizuar t&¢ Cmimeve té Konsumit
sipas Entit té Statistikave té Republikés sé Kosovés ka vértetuar se shkalla e inflacionit pér vitin
2019 ka gené 2.7%, pér vitin 2020 ka gené 0.2%, pér vitin 2021 ka gené 3.4% dhe pér vitin 2022
ka gené 11.6%. Gjykata provave té lartcekura iu fali besimin e ploté ngase &shté béré e
besueshme fugia provuese e tyre, duke u bazuar edhe né nenin 329 par.l té LPK-sé, i cili
pércakton se “Shkresa té cilén e ka hartuar né formén e caktuar organi shtetéror brenda kufijve
té kompetencés sé vet, si dhe shkresa té cilén né formé té tillé e ka hartuar ndérmarrja apo
organizata tjetér né ushtrimin e autorizimeve publike gé i jané besuar me ligj (dokumenti publik),
provon saktésiné e asaj gé konfirmohet apo caktoher né té”.

Gjykata gjen se né rastin né fjalé duhet té zbatohen dispozitat e Kontratés Kolektive té
Arsimit né Kosové (KKAK), té& nénshkruar né mes té Ministrisé sé Arsimit, Shkencés dhe
Teknologjisé dhe Sindikatés sé Bashkuar té Arsimit, Shkencés dhe Kulturés, e cila ka hyré né
fugi me daté 18.04.2017 dhe asaj té datés 22.01.2021, ku né nenin 35 par.10 parashihet se “Pér
cdo vit té pércillet shkalla e inflacionit sipas Entit té Statistikave té Republikés sé Kosovés dhe
pérgindja (%) e inflacionit té futet né pagé”, si dhe duke u bazuar edhe né mendimin juridik té
gjykatés Supreme té Kosovés nr.214/2023 date 09.10.2023 ku né pikén Il parashihet gé
“Punétorét né bazé té Kontratés Kolektive t& Arsimit né Kosové té datés 18.04.2017, dhe
Kontratés Kolektive té Arsimit né Kosové té datés 22.01.2021, kané té drejté gé né pagén e tyre
té futet pérgindja e inflacionit marré pér bazé shkallén e inflacionit ¢do vit, sipas Entit té
Statistikave té Republikés sé Kosoveés, ashtu si¢ éshté pércaktuar me nenin 35, pika 10 té kétyre
marréveshjeve” ashtu qé gjykata erdhi né pérfundim se né rastin konkret paditésit i takon e drejta
né pagesén mbi bazén e pérgindjes sé inflacionit, si né pikén I té dispozitivit té kétij aktgjykimi.

Sipas nenit 8 parag.1 te Ligjit mbi Marrédhéniet Detyrimeve “Pjesémarrésit né raportet
e detyrimeve jané té detyruar gé ti pérmbushin detyrimet e tyre dhe jané pérgjegjés pér
pérmbushjen e tyre” ndérsa né dispozitat e nenit 245 parg.l té LMD-sé, ka paraparé se
“Kreditori né marréveshjet detyrimeve é&shté i autorizuar gé nga debitori té kérkoj
pérmbushjen e detyrimit e debitori éshté i detyruar ta pérmbush me ndérgjegje kété né térési
ashtu si éshté e paraparé”, ndérsa né Ligjin e Punés Nr.03/L-212 Gazeta Zyrtare Nr. 90 / 01
Dhjetor 2010 né dispozitat e nenit 90 par.5 lidhur me Marréveshjen Kolektive pércaktohet se

“Marréveshja Kolektive vlen pér ata punédhénés dhe punémarrés té cilét marrin pérsipér
detyrimet e pércaktuara me Marréveshjen e tillé Kolektive”.

Megenése nga parashtresa e padisé u konstatua se paditésit jané né marrédhénie pune tek
e paditura dhe pérkundér faktit se e paditura nuk e ka kontestuar padiné dhe kérkesépadiné e
paditésit sa i pérket kompensimit né emér té inflacionit, gjithashtu edhe pér gjykatén té njéjtat
jané té pa kontestueshme, dhe si té tilla jané té besueshme dhe mbi bazén e provave té
administruara, konsideron se jané plotésuar kushtet pér dhénien e aktgjykimit pa shqyrtim té
céshtjes, né dispozitén e nenit 152 té LPK-sé né té cilén éshté pércaktuar se “Po qé se i padituri
me ané té pérgjigjes né padi i ka pohuar faktet vendimtare, pérkundrejt kontestimit té
kérkesépadisé, gjykata mundet pa caktuar seance gjygésore, té jep aktgjykim nése nuk
ekzistojné pengesa té tjera pér dhénien e tij”, ndérsa né nenin 398 éshté pércaktuar se “Kur
gjykata, pasi t’i arrijé pérgjigja né padi, konstaton se ndérmjet paléve nuk éshté kontestuese
gjendja faktike, dhe se nuk ekzistojné pengesa té tjera pér dhénien e vendimit meritor, atéheré
ajo, pa caktuar fare seancé gjygésore, mund ta jep aktgjykimin me té cilén e pranon si té
themelté kérkesépadiné”, e & né kété rast e paditura pérmes pérgjegjés né padi nuk i kontestuar
fare faktet vendimtaré dhe as té drejtat e kompensimit té shujtave. Andaj megenése né mes paléve
ndérgjyqése nuk ekziston kontest lidhur me faktet relevante, fakte té cilat u vértetuan edhe nga
gjykata me shqyrtimin e provave té cilat gjendén né shkresat e 1éndés, gjykata me zbatimin e
dispozitave té lartpérmendura vendosi aprovimin e térésishém té kérkesépadisé sé paditésve.

Gjykata shqyrtoi edhe pretendimet e té autorizuarit té té paditurés lidhur me parashkrimin
e kérkesés sé paditésit, gjykata pretendimet e tilla i konsideroi té pa bazuara ngase paditési padiné
e ka parashtruar né periudhén né té cilén ishte né fugi Kontrata Kolektive, gjegjésisht Kontrata
Kolektive e datés 18.04.2017, ndérsa nga shkresat e 1éndés konstatohet se paditési padiné e ka
parashtruar né té njéjtén periudhé gé pérkon me kontratén kolektive té vitit 2017 dhe té vitit
2021, e gé pér rrjedhojé né rastin konkret nuk ka parashkrim té kérkesés, dhe nga kjo gjendje
faktike ndérlidhur me dispozitat e Ligjit t&é Punés Nr.03/L-212, sa i pérket kérkesave neni 87
lidhur me afatin e parashkrimit pércaktohen se “Té gjitha kérkesat nga marrédhénia e punés
né para, parashkruhen brenda afatit prej tri (3) vitesh, nga dita e paragqitjes sé kérkesés”.

Gjykata vendosi sikurse né dispozitiv té kétij aktgjykimi duke aprovuar shumén pérkatése
té kompensimit duke llogaritur me kamaté ligjore prej 8 % bazuar né nenin 382 par.1 dhe 2 té
LMD-sé, nga dita e parashtrimit té padisé (02.12.2022), bazuar né Mendimin Juridik pér
Kamatén té Gjykatés Supreme té Kosovés nr. 265/2020 té datés 02.12.2020, pasi gé né rastin
konkret pala e paditur &shté vonuar né pérmbushjen e obligimit ndaj paléve paditése dhe se né
kété rast kemi té béjmé me dém material.

Vendimin mbi shpenzimet procedurale gjykata e mori konform nenit 452.2 té LPK-sé,
dhe Rregullores pér tarifat e Avokatéve, duke detyruar té paditurén gé paditésit t’ia paguajé dhe
até né emér té parashtrimit té padisé né shumén prej 104.00 euro, emér té taksés gjyqésore
shumén prej 20.00 euro, dhe né emér té zgjerimit té padisé shumén prej 104.00 euro.

Me sa u tha mé larté, u vendos si né dispozitiv té kétij aktgjykimi né bazé té nenit 152 ,
dhe 398 té LPK-sé si dhe nenit 90 parg.5 té Ligjit té Punés lidhur me 35.7 e Kontratés Kolektive
Arsimit.

Gjykata Themelore Gjakové-Dega né Malishevé
Departamenti i Pérgjithshém/Divizioni Civil
C.nr.952/2022 me datén 07.02.2024
Gjyqtari
Nehat Qelaj

Udhézim Juridik: Kundér kétij aktgjykimi, palét kané té drejté té parashtrojné ankesé né afat

prej 7 ditésh pas marrjes sé té njéjtit, Gjykatés sé Apelit t&¢ Kosovés, ankesa dérgohet pérmes
késaj gjykate.

